
Ââʹn huõl še jiijjad vuäittmõõžžâst 
Piârneeʹǩǩ viõkkvääʹld vuâlla jouddmõš lij kriis, kååʹtt vaaikat jeeʹres 
naaʹlin piârrja. Lij takainallšem, što âʹlddrääʹvesooumžen vuäinak 
määŋgnallšem toobdreaktioid päärna jooudeen viõkkvääʹld vuâlla. 
Vääžnmõs vueʹjjest lij, što pââstak åårrad päärna tuäʹrjjen da nåkam 
veäʹǩǩen, ǥu tõt lij tuʹnne vueiʹtlvaž. Jõs jiijjad viõkkväär jiâ riʹjtte, 
ooʒʒõõđ ååuǥbeällsa vieʹǩǩ årra da ââʹn huõl jiijjad vuäittmõõžžâst.

TUEʹRJ LIÂ VUÄǮǮAMNALLA

Õʹhttečõõʹlmi saǥstõõleeʹl, ouddmiârkkân:
•	 Jiijjad tuâjjtiõrvâsvuõtthuâlast
•	 Jiijjad pueʹrrvââjjamvuuʹd sosiaal- da tiõrvâsvuõttkääzzkõõzzin
•	 Jiijjad vuuʹd kriiskõõskõõzzâst

Jeeʹres organisaatiotåimmjin:
•	 Reäkkõsǩiõrddikååccmõš leʹbe RIKU taʹrjjad tueʹrj da takai jieʹllem 

vuäppõõzzid pukid reäkkõõzz ǩiõrddjid, sij âʹlddoummmuid da 
reäkkõsaaʹššin tuõđšteeʹjid: riku.fi

•	 Väʹlddkååddlaž kriisteʹlfon (lääʹddǩiõllsaid teʹl. 09 2525 0111, 
ruõccǩiõllsaid teʹl. 09 225 0112). Äävai lääʹddǩiõʹlle 24/7.

•	 Nuorten Exit ry taʹrjjad verddsažtueʹrj da neʹttloǥlmid 
seksuaalviõkkvääʹld ǩiõrddjen jouddam nuõri puärrsid:
•	 nuortenexit.fi, tuäʹrjjvueiʹnnlõõttmõõžž ääiʹjvaʹrrjummuš da 

neʹttlooǥǥâlm
•	 Suojellaan lapsia ry taʹrjjad tueʹrj puärrsid, ǩeäi päärnaž lij jouddam 

seksuaalreäkkõõzz ǩiõrddjen.
•	 suojellaanlapsia.fi, verddsažtueʹrj seksuaalreäkkõõzz ǩiõrddi 

puärrsid
•	 Uvjj - Uvjâ - Uvja taʹrjjad sääʹmkulttuur meâldla vueʹllǥaž kõddâz 

saǥstõõllâmtueʹrj sääʹmǩiõlin da lääʹddǩiõʹlle. (Teʹlfonkääzzkõs 
arggpeeiʹvi čiâss 8-16 teʹl. 040 663 8882. Õhttvuõđ vuäǯǯ še 
DigiLapha pääiʹǩ.)

•	 Raiʹskkjemkriiskõõskõs Tukinainen taʹrjjad vieʹǩǩ še 
seksuaalviõkkvääʹld ǩiõrddjen jouddam âʹlddoummuid: tukinainen.fi

Teâđak-a še Lappi pueʹrrvââjjamvuuʹd kääzzkõspälggsest, koʹst 
käunnʼje vuäppõõzz da õhttvuõđteâđ:
Vuâlla 18-ekksai håidd da psykososiaalʼlaž tuäʹrjj 
viõkkväʹlddeppõõllâm vuõʹjjin

Mâid tuejjeed, jõs tuu 
päärnaž lij jouddam 

viõkkvääʹld ǩiõrddjen

Veäʹǩǩ-kuånstt da tueʹrj 
âʹlddrääʹvesooumže

barnahus.fi



Noʹrmaal reaktio viõkkvääʹld 
ǩiõrddjen jouddam mâŋŋa
Šuurmõs vueʹss oudldâstt vuõssmõs neäʹttli poodd lâsmmam 
šõddmõõžž mâŋŋa. Puk täk liâ noʹrmaal reaktio pann-noʹrmal vuâkka.

•	 Haalteʹmesvuõtt juurdčed neeuʹres šõddmõõžž leʹbe mainsted tõʹst, 
håʹt-i moošt vueiʹtte čäŋŋõõttâd miõʹlle samai jiellʼjen.

•	 Põõlčõsvuõtt, veäʹlštummuž leʹbe huõll tõʹst, što mii-ne ǩeähnas 
šâdd.

•	 Viizzlõs leʹbe pâiʹlaktiivlaž miõll 

•	 Vueʹđđemvaiggâdvuõđ da porrmõš ij njââʹdd.

•	 Miõl luâšttmõš, ǩiõldlaž jurddi jijstes di õhttlažvuõđ toobdâlm.

•	 Straamm leʹbe vieʹrrvuõđ tobddi ǩeähnas šõddmõõžžâst.

•	 Vaiggâdvuõtt vueiʹnned paaiʹǩid, vuõʹjjid leʹbe tobddmõõžžid,  
kook mušttʼte šõddmõõžžâst.

•	 Vââʹjj tobddi, kõõđõõttâmvuõtt leʹbe tuʹmmjeǩânai tåimmjummuš. 

•	 Ääiʹjab hiâlpben šâʹdde reeid âʹlddoummuivuiʹm.

•	 Škoouljååttmõõžž vaʹǯǯtõõzz di vaʹǯǯtõõzz čiŋlmõõvvmõõžž da 
mošttmõõžžin.

•	 Ääiʹjab miõllsa ääʹšš da staarjõõzz jiâ vieʹltǩani puuʹt teänab räämm.

•	 Neeuʹres šõddmõõžž veälttmõš jeeʹres kuånstin.

•	 Päärnaž vuäitt ǩiččled suõjjled âʹlddrääʹvesoummees: son lij leeiǥas 
oddâl, ij mâka ââʹn ni mââʹđen tõn, mii lij tuejjuum suʹnne leʹbe ij 
maainâst tõʹst.

•	 Riskk vuäivvõõttâmaunnsi âânnmõʹšše vuäitt lâssned.

•	 Ääiʹjbuž poorrâmheämmõs- leʹbe jeeʹres psyyklaž oudldâsttmõš 
vuäitt äʹlǧǧed oʹđđest.

Nääiʹt vuäitak uʹvdded tueʹrj 
päärnže viõkkväʹlddšõddmõõžž 
mâŋŋa
Håʹt-i vueʹrdteʹmes šõddmõõžž vaaiktõs vuäitt leeʹd še kuʹǩespešttsaž, 
puârast vuõǯǯum tuõʹrjin tõʹst vuäitt tuâibbad.  
Päärna ǩiõččâmvueʹjjest miârkteei lij âʹlddoummui tuäʹrjj da 
âʹlddåårrmõš di toobd tõʹst, što suʹst ââʹnet huõl.

•	 Ââʹn huõl, što päärnaž ij kuõđđu õhttu.

•	 Âʹlddrääʹvesooumžen šiõhttlõõđ päärnže pueʹr juurdeeʹl.

•	 Jõs päärnaž čårrââʹtt järrsin, oʹhjjed suu vääžnai da tuõrvlaž oummui 
kõʹsǩǩe.

•	 Ǩiččâl ââʹnned päärna sutkk- da poorrâmryytm noʹrmaalân mâʹte 
ääiʹjab še leäi. Päärnast lij šiõǥǥ mäʹcced škoouʹle da staarjõõzzid 
tâʹlles, ǥu tõt lij vueiʹtlvaž. Tobddâz rutiin da pueʹrr miõl puʹhtti ääʹšš 
oouʹdee tuâibbamproseeʹss.

•	 Mainstummuš lij vääžnai, leša vääʹld še lokku, jõs päärnaž ij haaʹled 
mainsted. Säärn päärnže, što leäk pâi vaalmâš mainsted. Päärnast lij 
vääžnai kuullâd, što ton leäk suu tuäʹrjjen.

•	 Vääʹld päärna mieʹldd õhttsaž arggtuâjaid, håʹt mâka åuggõõllâd, 
raajjâd porrmõõžž, leʹbe jeeʹres päärnže miõllsaž hommu. 
Smeʹllkââʹtt päärna vuässõõttâd da särnnad, što mâid son haaʹleʹči 
tuejjeed

•	 Vääʹld lokku še jeeʹres piârniiʹǩǩid. Päärna vueʹbb da viillj vueiʹtte še 
leeʹd tueʹrj taarbâst da kaiʹbbje jäänab õõldâsvuõđ. Jeäʹl kueʹđ siʹjjid 
õhttu kõõččmõõžživuiʹm.

Jõs oudldõõzz vaiggâʹtte aarǥ pâʹjjel 4 neäʹttel neeuʹres šõddmõõžž 
mâŋŋa, saǥstõõl päärna tueʹrj da håiddam taarbâst ämmat-tuâjjlain. 
Vieʹǩǩ vuäitak vuäǯǯad, håʹt-i neeuʹres šõddmõõžžâst leʹčči juʹn 
mõõnnâm kuʹǩes äiʹǧǧ.


